
Nº 42 (Maio 2000)Nº 42 (Maio 2000) 6969

N O V A S
Reseñas elaboradas por RAMÓN CID MANZANO

PROYECTO DE EDUCACIÓN CIENTÍFICA AM-

BIENTAL CAMBIO 2
Proyecto Cambio 2

O proxecto Cambio 2 recibiu o 2º premio nacional «Escola e
Sociedade» e o 3º «Escola e Natureza» a materiais
curriculares para a Educación Ambiental. Trátase dun
proxecto innovador experimentado durante dez cursos aca-
démicos en quince Institutos de Ensino Secundario e xa uti-

lizado por máis de 17.000 alumnos de ESO. Dirixido a dota-la área de Ciencias da
Natureza do 2º ciclo da ESO dunha perspectiva ambiental. Contidos centrados no
estudio de problemas reais do mundo actual, desenvolvidos mediante unha metodoloxía
de investigación de problemas.Nun contexto de investigación colectiva que propicia
unha elevada motivación do alumnado. Ensino activo e materiais claros, adaptados á
idade e coñecementos dos alumnos. Diversos tipos de actividades para desenvolver
capacidades e coñecementos variados.

UN MATEMÁTICO LEE EL PERIÓDICO
Paulos, John Allen
Tusquets Editores

Estructurado como un diario matutino, este libro analiza os
aspectos matemáticos que adoitan aparecer nos xornais. O
autor propón que podemos comprender máis a fondo os
asuntos que trata a prensa reflexionando acerca dunhas
cantas regras matemáticas elementais. O uso das cifras,
probabilidades, ou a sinxela aritmética permiten ve-lo uso
partidista da información, as trampas electorais ou as ten-
dencias sociais ou étnicas. As matemáticas son, di o autor,
unha forma de pensar e de facerse preguntas.

TOPOLOXÍA VEXETAL. INTRODUCCIÓN AOS
ESPACIOS EUCLIDIANOS, MÉTRICOS E TOPOLÓXICOS.
Masa Vázquez, Xosé M.
Manuais Universitarios Nº 1
Universidade de Santiago de Compostela, 1999

Este manual abrangue os coñecementos fundamentais da topoloxía conxuntista
elemental, cubrindo as necesidades da análise matemática, da xeometría e da
topoloxía alxébrica. A selección dos temas tratados e a súa extensión responden
á vontade de achegar resultados significativos, respostas interesantes ás cuestións
suscitadas, mesmo se rebordan o nivel elemental do manual, o que converte este
libro ademais nunha obra de referencia e consulta. O texto inclúe unha ampla
colección de exemplos coidadosamente expostos.
Atópase máis información, incluindo limiar e índice xeral en:
http://xtsunxet.usc.es/xmasa/manual.pdf
Precisa Acrobat Reader. Para información editorial: http://www.usc.es/spubl/
wmu1.html

EL CURIOSO DE LAS MATEMATICAS
Wells, David,
Gedisa Editorial

Este fascinante compendio de anécdotas e feitos estraños
inclúe paradoxos de probabilidade, sonetos Shakespearianos
mesturados, problemas para cruza-los ríos africanos, monos
e máquinas de escribir, teorías da caza do gran xogo, gogois
e gogolplexos, ademais dunha proba definitiva de que 1 máis
1 son 2…
A curiosa antoloxía de David Wells abarca séculos porque
introduce unha selección de excentricidades de tódalas
épocas: a xente que buscaba sendas lóxicas na Constitución

Norteamericana, calmaba os nervios coa álxebra e utilizaba sextantes para medi-las
nádegas das mulleres hotentotes. Xunto coa visión de Newton acerca do azar e o
caos, as escenas da vida de Pitágoras e os intentos legais para establece-lo valor de
pi , o autor presenta tanto as matemáticas na Biblia como as matemáticas na misoxinia,
na loucura e na milicia.
Os lectores dos seus libros sobre números curiosos e interesantes, puzzles e xeometría
saberán que Wells  ten un talento único para face-las matemáticas vivas e accesibles.
Este libro proporcionará unha diversión sen fin e abrirá unha ventá a un mundo
misterioso e fantástico.

EL ORDENADOR INVISIBLE Hacia la apropia-
ción del ordenador en la enseñanza
Gros, Begoña.
Gedisa Editorial
Unha das cuestións centrais que se ofrece neste libro e que
se intenta responder ó longo do mesmo é por que falamos
moito da tecnoloxía, dos ordenadores, do seu uso educati-
vo e sen embargo, se utilizan tan pouco. Entramos nos cen-
tros e fixámonos nas máquinas, ocupan lugares especiais,
resultan moi visibles pero ¿son utilizados?, ¿xogan un papel
formativo e educativo nas escolas?, ¿no son meros obxectos
visibles con pouca influencia sobre os estudiantes? ¿Por
que non se usan tanto como parece?.
Neste libro propoñemos deixar de falar de máquinas e programas e preocuparmos
por como apropiarnos da tecnoloxía, como integrala na educación e a formación.
Levamos anos mirando ás máquinas e preguntándonos que podemos facer con
elas. A formulación é errónea. A tecnoloxía actual inflúe, condiciona a nosa forma
de educar pero, ó mesmo tempo, nós condicionamos as nosas tecnoloxías. A apos-
ta é deixar de falar de máquinas, de programas, do visible e ir máis aló, analizar que
hai detrás das diversas alternativas que os novos medios ofrecen, que educación
pretendemos dar ós nosos estudiantes. Como podemos realmente utiliza-la tecnoloxía
para deixar de falar dela en abstracto, en xeral como algo presente, visible e que
case violenta  a nosa actuación.
O libro sostén a idea de que o ordenador pasará a integrarse nos centros cando xa
non se fale del, cando sexa algo invisible, cando ó entrar na aula observemos coa
mesma naturalidade ós ordenadores que ós bolígrafos, ós libros ou ós cadernos.
Trátase de dar sentido á tecnoloxía e apropiarnos dela.

LA NUEVA MENTE DEL EMPERADOR
Penrose, Roger
Grijalbo Mondadori

Penrose explora, unha a unha, tódalas fronteiras da ciencia
actual en busca do proceso físico que da lugar á conscien-
cia. Unha alucinante viaxe que cuestiona as propostas dos
defensores da Intelixencia Artificial. O autor, un dos maio-
res expertos en Relatividade Xeral nas últimas décadas, expón
neste libro a súa preocupación por un futuro onde as máqui-
nas controlen ó home e acaden a súa intelixencia, pero á vez
explica dunha maneira lúcida as razóns polas que el cre que

iso é algo que nunca pasará. «A IA nunca será equiparable á inteli-xencia humana»;
esa pode se-la frase que resuma o libro. Ademais trata de temas como a máquina de
Turing, a relatividade, a mecánica cuántica, etc. Non obstante é un libro para iniciados
nestes temas.

